
Tarbiya xatti-harakatlarini to’g rilash yoki
cheklovlar, “takliflar” orqali qoidalardan
chetga chiqishning oldini olishga qaratilgan.

Muloqotning ustuvor usullari: ko’rsatma,
eslatma, cheklov, jazolardan iborat. O’zaro
ta’sir taktikasi: diktatura va vasiylik.

Kattalar o’zi bolalar o’rtasidagi nizolarni
hal qiladi: haqni go’llab-quvvatlaydi va
aybdorlarni jazolaydi.

Kattalar barcha bolalarga belgilangan bilim
va ko’nikmalarni o’rgatadi. Ishonch: bola
kattalarning bevosita nazorati ostida yaxshiroq
va ko’ proq narsani o’rganadi. Kattalar
tajribasini o’rganish — rivojlanishning eng
yaxshi usuli.

Kattalar bolalarning ish natijalarini
baholaydi, xatolarini qayd etadi va tuzatadi.

Mashg’ulotlarni o’tkazishda hukmronlik
usuli kattalarning bolaga bevosita ta’siri,
0’zaro savol-javob shakli.

Ta’limda “o’rtacha” bir bolaga bilim
miqdoriga mo’ljallangan didaktik materialdan
foydalaniladi.

Bolani insoniy qadriyatlar dunyosi bilan tanishtirishga
yordam berish. Yaxshi xulg-atvorni rag’batlantirish va
salbiyni baholashni ¢’tiborsiz qoldirish.

Muloqot usullari bolaning pozitsiyasini egallashni,
uning nuqtayi nazarini hisobga olishni va uning his-
tuyg’ulariga ¢’tibor berishni talab giladi. O’ zaro ta’sir
taktikasi — hamkorlik.

Kattalar bolalar o’rtasida yuzaga keladigan ziddiyatli
vaziyatlarni muhokama qilishga va mustaqil ravishda
ularni hal qilish yo’llarini izlashga undaydi.

Kattalar har bir bolaning o’z tajribasini samarali
to’plashga hissa qo’shadi. Ishonch: bola tashqi dunyo
bilan o’zaro munosabatlar jarayonida mustaqil ravishda
o’rganadi. To’liq va o’z vaqtida rivojlanish uchun eng
muhim narsa bu 0’z tajribasini o’rganishdir.

Kattalar bolalarni o’zlarining ishlari natijalarini
mustaqil ravishda baholashga va xatolarni tuzatishga
undaydilar.

Bevosita ta’lim — bu ta’lim faoliyatini tashkil
etishning asosiy shakli emas. Ta’limning eng samarali
usullaridan biri bu 0’yin, tajriba o’tkazish. Har xil turdagi
faoliyatlarni birlashtirish.

Didaktik material har bir bolaning rivojlanishi va
gobiliyatiga mos ravishda ishlatiladi.

Xulosa qilib aytganda, shaxsga yo naltirilgan yondashuv - o‘ta muhim masala, chunki yondashuv qay
darajada individual bo‘lsa, har bir bola shu darajada mo‘ljaldagi ta’lim natijalariga erishishning ehtimoli
ortadi va shu tufayli dasturning amalga oshirilishi oson kechadi. Muayyan fan bilan bog’liq muammolar
kamayadi, o‘zlashtirilgan bilim va ko‘nikmalar oshadi. Individuallashtirish ta’lim jarayonini bolaning yosh
xususiyatlari, qobiliyati va talab-ehtiyojlari bilan moslashtirish imkoniyatini beradi. Bu jarayonda
bolalarning bilim doirasi kengayib, o‘ziga nisbatan hurmat oshadi. Ularda yanada murakkabroq masalalarni
hal etishga tayyorgarlik hissi paydo bo‘ladi.

Zulfizar YUSUPOVA

Buxoro davlat universiteti
tayanch doktoranti

BOSHLANG’ICH SINF O‘QUVCHILARINING IJTIMOIYLASHUVIDA JISMONIY
TARBIYANING TA’SIRI

Magolada boshlang’ich sinfi o‘quvchilarining ijtimoiylashuviga jismoniy tarbiyaning ta’siri ilmiy-
pedagogik jihatdan tadqiq etilgan va amaliy jihatdan asoslangan, o‘quvchilarning jismoniy rivojlanishi va
ijtimoiy tajribasini oshirishga qaratilgan ijtimoiy-pedagogik shart-sharoitlarning o‘zaro bog’ligligi
aniglangan.

Kalit so‘zlar: o ‘quvchilar, jismoniy tarbiya, ijtimoiylashuv, salomatlik.

B cmamve uccnedyemen enusnue Qusuuecko20 60Ccnumaniia Ha COYUATU3AYUIO MAGOUUX UWKOTLHUKOS
U GBIABNAEMCA  83AUMOCEA3b  COUUMILHO-NEONC02UNECKUX  VCA068UN, HANPAGTIEHHbIX HA  ViyuuieHue
PusULeCcKO20 PAZBUMU U COYUWTILHO20 ONBIMA VUAUUXC.

Knrouesvie cnosa: yuenuxu, Qusuieckoe 60cnumanue, COYUaiU3ayLs, 300posse.

The article examines the influence of physical education on the socialization of primary
schoolchildren and reveals the relationship of social and pedagogical conditions aimed at improving the
physical development and social experience of students.

Key words: students, physical education, socialization, health.

Kirish. Bugungi kunda shaxsning rivojlanishi va shakllanishi ijtimoiy tajribani o‘zlashtirishga xizmat
qiladigan ko‘p qirrali jismoniy tarbiya bilan bog’liqligi alohida ahamiyatga ega. Bunga oilalar, ta’lim
muassasalari va umuman jamiyatning birgalikdagi sa’y-harakatlari orqali erishiladi. Jismoniy tarbiya -
jismoniy va aqliy mehnatga, Vatanni himoya qilishga tayyorlikni ta’minlaydigan jismoniy salohiyat va
jismoniy sifat jihatidan sog’lom va barkamol insonni shakllantirishning maqsadli va tizimli jarayoni
hisoblanadi.

Jismoniy tarbiyaning magsadi har doim shaxsning jismoniy va har tomonlama rivojlanishi bo‘lib, u
jismoniy kamolot, sog’lik, kuch, moslashuvchanlik, chaqqonlik, gigiyena ko‘nikmalarining barqarorligi,
sport va madaniyatga qiziqish kabi fazilatlarni rivojlantirishni o‘z ichiga oladi. Jismoniy tarbiyaning
majburiy vazifalaridan biri bolani yoshligidan ijtimoiylashuviga xizmat qiluvchi eng muhim elementlaridan
biri bo‘lgan sog’lom turmush tarzining zarurligi, jismoniy tayyorgarlik, muntazam jismoniy faollik zarurligi
haqidagi tasavvurlarni shakllantirishdir [6].

Jismoniy tarbiya, ayniqsa, kichik maktab yoshida muhim ahamiyatga ega, bunda bola organizmi
nisbatan tez rivojlanib, uning asosiy harakatlari, ijtimoiy tajriba orttirish shakllanadi, lekin bu yoshda tana
hali ham zaif va kasalliklarga ojizdir. Muhim ijtimoiy vazifalar qatorida mamlakatimizda aholining barcha
qatlamlari, aynigsa, bolalar va o‘smirlar o‘rtasida jismoniy tarbiya va sportni yanada takomillashtirishni
birinchi o‘ringa qo‘yadi. So‘nggi yillarda mamlakatda bu borada bir qancha ishlar amalga oshirildi. Har bir
tumanda, hatto, chekka shahar va qishloglarda ham bolalar va o‘smirlarning sport va jismoniy tarbiya bilan
shug’ullanishi tobora ko‘payib bormoqda, yosh avlodning jismoniy tarbiya, sog’lomlashtirish, dam olish
muammolarini hal qilish uchun sport markazlari, klublar barpo etilmoqda. Bugungi kunda jismoniy
tarbiyaning ijtimoiy ahamiyati shunday darajaga yetdiki, undan zararli odatlarga qarshi kurashda foydalanish
uchun haqiqiy imkoniyatlar yaratiladi. Salomatlik insonning jismoniy, gigiyenik, aqliy va ijtimoiy
madaniyatini o°z ichiga oladi.

Asosiy qism. Shaxsning ijtimoiylashuvi inson hayoti davomida sodir bo‘ladi va uni bolalik davrida
muvaffaqiyatli amalga oshirishining asosi hisoblanadi. Boshlang’ich sinf o‘quvchilarida tez jismoniy, aqliy
rivojlanish va sotsializatsiya mexanizmlarini o‘zlashtirish, ijtimoiy xulq me’yorlarini o‘zlashtirish davri
hisoblanadi.

Zamonaviy jamiyatning barcha sohalari rivojlanishi sharoitida bolalarni turli yoshdagi ijtimoiylashuvi
mexanizmini o‘rganish masalasi katta ahamiyatga ega. Ta’kidlash joizki, jamiyatimiz taraqqiyotining tez va
o‘zgaruvchan sharoitida bugun va ertaga bolada qanday jismoniy, ma’naviy va shaxsiy qadriyatlar
shakllanishiga va uning yangi ijtimoiy munosabatlarga qanchalik tayyorligiga bog’liq.

Mavzuga oid adabiyotlarning tahlili. M.Y.Vilenskiy [1], Y.N.Litvinov [2]lar o‘zlarining asarlarida
maktab o‘quvchilarining jismoniy madaniyatga bo‘lgan qizigishini hamda sportning boshqa turlariga bo‘lgan
qiziqishini kamayib borish muammosiga alohida e’tibor berish kerakligini ta’kidlaydilar. V.D.Sonkin,
M.P.Suyurov va boshqa tadqiqotchilarining fikriga ko‘ra o‘quvchilarning sportga bo‘lgan qiziqishining
pasayishi yosh avlod salomatligining yomonlashuviga olib keladi.

Ta’lim muassasalarida jismoniy tarbiya mashg’ulotlarining nazariy va amaliy asoslarini R.S.Salomov
[3], T.S.Usmonxo‘jayev [4], A.Abdullayev, Sh.X. Xonkeldiyev [5], A.Q.Atoyev, H.A.Meliyev, P.F.Lesgalft,
V.G Norakidze, O.A Chemikova, L.P.Matveyev kabi yurtimiz va chet el olimlari tomonidan yaratilgan
asarlarda o‘z aksini topgan.

Shaxsning ijtimoiylashuvi G.M.Andreyeva, V.D.Semenov va boshqalar tomonidan o‘rganilgan.
L.S.Vigotskiy, L.I.Bojovich, A.N.Leontev, S.L.Rubinshteyn, V.V.Stolin, Y.Smirnovava boshqalar
o‘zlarining asarlarida maktabgacha yoshdagi bolani ijtimoiylashtirish masalasini tadqiq etilgan.

Shu bilan birga, zamonaviy tadqiqotchilarning oilaviy tarbiya muammolari bo‘yicha olib borgan
tadqiqotlari va asarlari jismoniy tarbiyaning boshlang’ich sinf o‘quvchilarining ijtimoiylashuvi jarayoniga,
jismoniy tarbiyaning ijtimoiy-pedagogik shartlari va bolalarni oilada ijtimoiylashish jarayoniga ta’siri to‘liq
hal gilinmagan.

Tadqgiqot metodologiyasi. Odatda bolaning jismoniy va ruhiy salomatligiga g’amxo‘rlik uning
perinatal rivojlanishidan boshlanadi. Bu homilador ayollarni parvarish qilishda, homiladorlik va tug’ish bilan
bog’liq qator marosimlarni bajarishda namoyon bo‘ladi va oilada ijobiy hissiy kayfiyatni yaratadi.

Ota-onalar bir qancha urf-odatlar va an’analar orqali bolaning tanasini davolashda, sog’lig’i
mustahkamligi, chidamliligi, uzoq umr ko‘rishi, shaxsiyat xususiyatlarining rivojlanishi va boshqalar bilan
ajralib turadigan o‘tlar bilan cho‘milish, she’rlar, hazillar, duolar o°qish bilan shug’ullanadilar. Shuningdek,
ism qo‘yish (jismoniy fazilatlar mazmuni bilan), birinchi emlash, birinchi soch olish, o‘g’il bolalarni sunnat
qilish (balog’at yoshi va shaxs sifatida tan olinishi) bilan bog’liq bir gancha mavjud marosimlarda o‘g’il va
qiz bolalarni harakatli o‘yinlarga jalb etish, ularning aqliy va jismoniy rivojlanishiga g’amxo‘rlik va e’tibor
bolalarning ijtimoiylashuviga xizmat qiladi.

Muhokamalar va natijalar. Jismoniy tarbiyaning oilaviy an’analari o‘ziga xos ustuvorliklarga ega,
ularning ta’lim vazifalarini bajarish tizimi quyidagicha amalga oshirilishi mumkin: bola tanasining
salomatligi, axloqiy rivojlanishi, bolalarda ijodkorlik va kognitiv ko‘nikmalarning rivojlanishi. Bizning
fikrimizcha, bolalar jismoniy tarbiyasi an’analariga ta’sir ko‘rsatishning asosiy omili - bu jamiyatning
ijtimoiy ehtiyojlari va takliflari bo‘lib, ular jismoniy salomatlikni mustahkamlash va uning ijtimoiy tajribasi
va ma’naviy qadriyatlarini rivojlantirish uchun sharoit yaratishda foydalanadilar.

Oilaviy an’analarni urf-odat va an’ana, yangi ijtimoiy va maishiy marosimlar va ijtimoiy-siyosiy
tadbirlar (bola tug’ilishi, uning ta’lim muassasalariga ta’lim olishi, madaniy-ko‘ngilochar tadbirlarda, sport
va sog’ligni saqlash tadbirlarida ishtirok etish) bolalarning ijtimoiy hayotni targ’ib qilish va jismoniy
madaniyatni shakllantirishga xizmat qiladi.

Ba’zida ota-onalar oilaning moddiy ahvoli, sport inshootlarining yetishmasligi, bolaning sog’lig’i
holati (tez-tez kasal bo‘lib qolish, jismoniy rivojlanmaganligi) va uning sport bilan shug ullanishni
istamasligi va shug’ullana olmasligi tufayli jismoniy holatini yaxshilashni xohlashadilar.

Oilaviy muhit pedagogikasi va bolalarni jismoniy tarbiya va ijtimoiylashish vazifalarini samarali
amalga oshirish uchun shart-sharoit yaratish zarurati quyidagilardan kelib chiqadi:

- bolalarning jismoniy rivojlanishining oilaning moliyaviy va ijtimoiy holatiga bog’ligligi;

- jismoniy tarbiyaning bolaning shaxsiy fazilatlari bilan o‘zaro ta’sirini ta’'minlash;

- kichik maktab yoshidagi bolalarni o°qitish va rivojlantirishda onalarning an’anaviy yetakchi o‘rni;

- ota -onalarning tibbiy, psixologik va pedagogik bilimlarini oshiradigan uy xo‘jaliklari va tibbiyot
xodimlari, ta’lim muassasalari o°qituvchilari o‘rtasida hamkorlik zarurligi.

Jismoniy tarbiyada bolalarni ijtimoiylashuviga yordam beradigan milliy va oilaviy an’analardan
foydalanish yashash joyiga (shahar, qishloq), oilaning yosh tuzilishiga va kattaligiga, ota -onalarning ta’lim
darajasiga bog’liq. Zamonaviy jamiyatda oilalarda quyidagi an’analar mavjud.

Ne Jismoniy tarbiyaning mavjud oilaviy an’analari | So‘rovda qatnashgan | Foizda %
ishtirokchilar soni
1 Ertalabki mashglar bilan shug’ullanish 26 6,5%
2 Ertalabki yugurish bilan shug’ullanish 40 10,0%
3 Y ozda suzish bilan shug’ullanish 41 10,2%
4 Yurish (gechqurun yashash hududida) 40 10,0%
5 Shaharda, yashash joyida sayr qilish 101 25,2%
6 Birgalikda harakatli oyinlarni tashkil etish 18 4,5%
7 Sport musobagalarida ishtirok etish 198 49,5%
8 Televezor orgali sport musobagalarini tomosha qilish 86 21,5%
9 Qishda chang’ida uchish 37 9,2%
10 Jismoniy tarbiyaning oilaviy an’analari yo‘q 149 37,2%

Jadvaldan ko‘rinib turibdiki, jismoniy tarbiya bo‘yicha an’anaviy ish shakllaridan foydalanish ota-
onalar bilan maxsus tadbirlarni yanada tashkil etishni talab qiladi. Zamonaviy sharoitda madaniy,
ko‘ngilochar va sog’lomlashtirish-sport muassasalarini tijoratlashtirish, maktabdan tashqari sport inshootlari
soni ko‘payishi, aynigsa, yangi qishloq, shahar va tuman sport binolarida bolalarning ijtimoiylashuviga hissa
qo‘shadigan jismoniy va axloqiy-irodaviy fazilatlarni rivojlantirishga qaratilgan faoliyatni amalga oshirish
imkoniyati kengaydi.

Xulosa. Tadqiqot jarayonida olingan natijalar to‘plami boshlang’ich sinf o‘quvchilarining
jjtimoiylashuvida jismoniy tarbiyaning ta’siri yuqori ekanligi asoslandi. Shuni inobatga olib quyidagi
xulosalarga kelindi:

1. Mamlakatimiz taraqqiyotining hozirgi bosqichida boshlang’ich sinf o°quvchilarining
ijjtimoiylashuvini yuzaga keltirishda oilada jismoniy tarbiyani to‘g’ri tashkil etish va mavjud an’analardan
unumli foydalanish zaruriyati mavjud.

2. Oilada kichik maktab yoshidagi bolalarni jismoniy tarbiya va ijtimoiylashuvi ahamiyatini oshirish
tendensiyasi bolaning oilada tug’ilishi, ijtimoiy tajribaga ega bo‘lishi va shaxs sifatida shakllanishi bilan
baholanadi. Shaxs o°zi tarbiyalangan va shakllanadigan ijtimoiy munosabatlarning butun tizimini aks
ettiradi. Bolaning jismoniy rivojlanishi, ruhiy va jismoniy salomatligi va farovonligi, oila va jamiyatning
qiymati sifatida, ijtimoiylashuv asosini tashkil qiladi.

3. Uy sharoitida kichik maktab yoshidagi bolalarni jismoniy tarbiya va ijtimoiylashuvining o‘ziga xos
xususiyatlari ta’lim tushunchasining an’anaviy afzalliklaridan kelib chiqadi. Aniqlanishicha, oilada kichik
maktab yoshidagi bolalarning jismoniy tarbiyasi va ijtimoiylashuvining o‘ziga xos xususiyatlari oila va
milliy urf-odatlarning ta’siriga asoslangan bo‘lib, ularga rioya qilish bolaning ichki rivojlanishi paytidan
boshlanadi. Urf-odat va marosimlarga rioya qilish ona va bolaning hayoti va sog’lig’ini himoya qilishga
qaratilgan. Bolaning jismoniy va ma’naviy rivojlanishida yuz beradigan har qanday o‘zgarishlar ota-
onalarning doimiy nazorati ostida bo‘lishi lozim.

4. Eksperimental va tadqiqot ishlari shuni ko‘rsatdiki, jismoniy tarbiya va jismoniy madaniyat
boshlang’ich ta’limning bir qismi sifatida integratsiyalash, individuallashtirish, oilaning jismoniy tarbiyadagi
rolini oshirish, jismoniy madaniyat darajasini oshirish, tarbiya uchun mas’uliyatni oshirish, jismoniy
fazilatlar va axloqiy irodani shakllantirish bolalarning ijtimoiylashuviga hissa qo‘shadi.

5. Intellektual va axloqiy rivojlanish darajasi, jismoniy va axloqiy-irodaviy fazilatlarni egallash
ijtimoiy tajribani egallash, yangi ijtimoiy sharoitga moslashishni shakllantirish bilan o‘zaro bog’liqdir. Bu
fazilatlarning barchasi bolaning jismoniy va ruhiy holatiga va sog’lig’iga bog’liq bo‘ladi.

6. Bolalarni oilada jismoniy tarbiyalash va ijtimoiylashuvi asab tizimini himoya qilish, maxsus qulay
psixologik muhitni va sport inshootlarini yaratish, sanitariya-gigiyenik me’yorlar (madaniy tadbirlar va
bolalarni sport bilan davolash, xalq o‘yinlaridan foydalanish, oilaviy bayramlar, ko‘ngilochar va boshqa
tadbirlarni o°tkazish) bilan belgilanadi.

